
 

ᐅᓂᒃᑳᖅᓯᒪᓂᖓ 

ᐊᒃᑑᕝᕙ 30, 2012−ᖑᑎᓪᓗᒍ, ᐊᖓᔪᖅᑲᖅ ᔭᐃᒥᓯ ᐋᕆᐊᒃ, ᒥᓂᔅᑕᐅᔪᖅ ᐅᖃᐅᓯᓕᕆᓂᕐᒧᑦ, ᓴᖅᑮᓚᐅᕐᒪᑦ 

ᐅᖃᐅᓯᕗᑦ ᐸᕐᓇᐅᑎᒥᒃ ᐊᑐᓕᖅᑎᑕᐅᔾᔪᑎᒃᓴᖏᓐᓄᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓄᑦ ᐊᒻᒪ ᐃᓄᐃᑦ 

ᐅᖃᐅᓯᖏᑕ ᓴᐳᑎᔭᐅᓯᒪᓂᖏᓐᓄᑦ ᐱᖁᔭᕐᒥᒃ. ᐅᖃᐅᓯᕐᒧᑦ ᒪᓕᒐᐅᔪᒃ ᐊᒃᓱᐊᓗᒃ ᐊᑐᐃᓐᓂᖃᕐᓂᐊᖅᑐᒋᔭᐅᒻᒪᑎᒃ 

ᐊᑯᓂᒧᓪᓗ ᑕᒫᓂ ᓄᓇᕗᒻᒥ. 

ᒪᓕᒐᖅ 

ᓄᑖᖅ ᐃᓕᑕᕆᔭᐅᓯᒪᓂᖏᓐᓄᑦ ᐅᖃᐅᓰᑦ ᐱᖁᔭᖅ ᓴᖅᑮᔪᖅ ᐃᓄᒃᑎᑐᑦ, ᖃᓪᓗᓈᑎᑐᑦ ᐊᒻᒪ ᐅᐃᕖᑎᑐᑦ 

ᐃᓕᓴᕆᔭᐅᓯᒪᓂᐊᕐᒪᑕ ᐅᖃᐅᓯᐅᓗᑎᒃ ᓄᓇᕗᒻᒥ, ᐊᒻᒪ ᐊᖏᖅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ ᐱᓕᕆᕕᐅᔪᓂᒃ 

ᐊᑐᖃᑦᑕᕈᓐᓇᕐᓗᑎᒃ ᐱᔨᑦᑎᕐᓗᑎᓪᓗ ᐃᓄᓐᓂᒃ ᐅᖃᐅᓯᕐᒥᒃ ᐊᑐᕈᒪᔭᖏᓐᓂᒃ. ᓴᖅᑭᑕᐅᓚᐅᖅᑎᓪᓗᒍ ᐅᖃᐅᓯᕗᑦ 

ᐸᕐᓇᒍᑎᒥᒃ, ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᓂᐊᖅᑐᑦ ᓄᑖᒥᒃ ᐱᖁᔭᕐᒥ. 

ᐃᓄᐃᑦ ᐅᖃᐅᓯᖏᑦ ᓴᐳᑎᔭᐅᓯᒪᓂᖏᓐᓄᑦ ᐱᖁᔭᖅ ᐱᖁᔭᐅᓕᕐᒪᑦ ᓄᓇᕗᒻᒥ. ᑖᓐᓇ ᐱᖁᔭᖅ 

ᐋᖅᑭᒃᑕᐅᓯᒪᓚᐅᖅᑐᖅ ᑭᐅᔾᔪᑕᐅᓇᓱᐊᖅᑐᓂ ᐊᒃᓱᕉᑕᐅᓂᖓᓂᒃ ᑕᖅᑲᒃᑯᓐᓇᓐᖓᑦ ᐃᓄᐃᑦ ᐅᖃᐅᓯᖓᓂ ᐊᑐᕐᓂᕐᒧᑦ. 

ᐱᖁᔭᖅ ᐋᖅᑭᒃᓯᒪᔪᑦ ᐊᑲᐅᔪᓂᒃ ᑖᒃᑯᐊ ᒐᕙᒪᒃᑯᑦ ᐊᒻᒪ ᓇᖕᒥᓂᖅ ᐱᓕᕆᕕᖃᖅᑐᑦ ᓴᐳᔾᔨᓯᒪᔪᓐᓇᕐᓗᑎᒃ, 

ᖃᑭᑎᑦᑎᑲᓐᓂᕐᓗᑎᒃ ᐊᒻᒪ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓄᐃᑦ ᐅᖃᐅᓯᖏᓐᓂᒃ ᐃᓕᓐᓂᐊᕐᕕᓐᓂᒃ, ᐃᖅᑲᓇᐃᔭᕐᕕᓐᓂ 

ᐊᒻᒪ ᖃᐅᑕᒫᑦ ᐃᓅᓯᐅᔪᓂᒃ ᓄᓇᕗᒻᒥ. 

ᐸᕐᓇᒍᑕᐅᔪᖅ 

ᐃᓕᑕᕆᔭᐅᓯᒪᓂᖏᓐᓄᑦ ᐅᖃᐅᓰᓲᑦ ᐱᖁᔭᖅ ᐊᒻᒪ ᐃᓄᐃᑦ ᐅᖃᐅᓯᖏᓐᓄᑦ ᓴᐳᑎᔭᐅᓯᒪᓂᖏᓐᓄᑦ ᐱᖁᔭᖅ 

ᐱᕚᓪᓕᑦᑎᑦᑎᓇᓱᐊᖅᐳᖅ ᐊᑕᖐᔪᒥᒃ ᐸᕐᓇᒍᑕᐅᔪᒥᒃ ᐊᑐᓕᖅᑎᑦᑎᔾᔪᑕᐅᓂᐊᖅᑐᒥᒃ ᐅᖃᐅᓯᓕᕆᓂᕐᒧᑦ ᐱᖁᔭᕐᒥᒃ 

ᑕᒪᒃᑯᓇᓐᖓᑦ ᒐᕙᒪᒃᑯᓐᓂᑦ ᐱᓕᕆᕕᐅᔪᓂᒃ ᐊᒻᒪ ᑭᒃᑯᑐᐃᓐᓇᐃᑦ ᑎᒥᖁᑎᖏᓐᓄᑦ. 

2011−ᖑᑎᓪᓗᒍ, ᒥᓂᔅᑕᐅᔪᖅ ᐅᖃᐅᓯᓕᕆᓂᕐᒧᑦ ᓴᖅᑮᓚᐅᖅᑐᖅ ᓯᕗᓪᓕᖅᐹᒥᒃ ᑎᑎᕋᖅᓯᒪᔪᒥᒃ ᐅᖃᐅᓯᕗᑦ 

ᐸᕐᓇᒍᑕᐅᔪᒥᒃ, ᐊᒻᒪ ᒪᓂᒪᑎᑦᑎᓚᐅᖅᑐᑎᒃ ᓄᓇᕗᒻᒥᐅᓂᒃ ᕿᒥᕐᕈᖁᓪᓗᒋᑦ ᐅᖃᐅᓯᖃᕐᕕᐅᓗᑎᓪᓗ ᑕᐃᒃᑯᐊ 

ᐃᓗᓕᖏᑦ. ᐱᓕᕆᖃᑎᖃᖅᑐᑎᒃ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪ ᐅᖃᐅᓰᑦ ᒥᒃᓵᓄᑦ ᒥᓯᓇᐅᔪᒧᑦ, ᐃᓕᖅᑯᓯᓕᕆᔨᒃᑯᑦ 

ᐊᒻᒪ ᐃᑦᑕᕐᓂᓴᓕᕆᔨᒃᑯᑦ  ᑐᓂᔭᐅᓚᐅᖅᑐᑦ 35−ᓂᒃ ᐃᓄᓐᓂᑦ ᐊᒻᒪ ᑕᖅᑲᒃᑯᓐᓇᓐᖓᑦ ᑎᒍᒥᐊᖅᑎᐅᖃᑕᐅᔪᓂᒃ. 

ᑕᒪᒃᑯᐊ ᑐᓴᖅᑕᐅᔪᑦ ᐊᒻᒪ ᑲᑐᔾᔨᒋᐊᕐᓂᐅᔪᑦ ᐃᑲᔪᓚᐅᖅᑐᑦ ᐋᖅᑭᒋᐊᖅᑕᐅᓱᖓᕐᓂᖓᓂᒃ ᑖᒃᓱᒪ ᐸᕐᓇᒍᑕᐅᔪᑉ. 

ᑖᓐᓇ ᐸᕐᓇᒍᑕᐅᔪᖅ ᐱᖓᓱᐃᓕᖅᑲᖓᒻᒪᑦ. ᐃᓚᖓ 1 ᐊᒻᒪ 2 ᓇᓗᓇᐃᖅᓯᓯᒪᓪᓚᕆᑦᑐᑦ 

ᖃᓄᐃᓕᐅᕆᐊᖃᖅᑕᖏᓐᓂᒃ, ᒫᓐᓇᐅᔪᖅ ᖃᓄᐃᓕᖓᓂᖓᓂᒃ, ᐅᐸᓗᖓᐃᔭᕐᓂᕐᒧᑦ ᑐᕌᖅᑕᐅᓇᓱᐊᖅᑐᓂᒃ ᐊᒻᒪ 

ᓯᕗᓪᓕᐅᔾᔭᖁᔭᐅᔪᓂᒃ ᐊᑦᑐᐊᓂᖃᖅᑐᑦ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᐊᒻᒪ 

ᐃᓄᐃᑦ ᐅᖃᐅᓯᖏᑕ ᓴᐳᑎᔭᐅᓯᒪᓂᖓᓄᑦ ᐱᖁᔭᖅ, ᑖᒃᑯᓪᓗᑎᒃ; ᐃᓚᖓ 3 ᓇᓗᓇᐃᖅᓯᓯᒪᔪᖅ ᐸᕐᓇᒍᑕᐅᔪᑉ 

ᑲᒪᒋᔭᐅᓂᖓᓄᒃ ᐊᒻᒪ ᓵᑕᒃᓴᐅᓂᖓᓄᑦ ᐋᖅᑭᒃᓯᒪᓂᖓᓄᑦ. 

ᒪᓕᓪᓗᒋᑦ ᑮᓇᐅᔭᑦ ᓴᓂᕐᕙᖅᑕᐅᓯᒪᔪᑦ ᒪᓕᒐᓕᐅᖅᑎᑯᓐᓂᑦ, ᓄᓇᕗᑦ ᒐᕙᒪᒃᑯᖏᑦ ᓴᖅᑮᓂᐊᖅᑐᑦ ᐅᖃᐅᓯᑦ 

ᐊᑐᓕᖅᑎᑕᐅᔾᔪᑎᒃᓴᖏᓐᓄᑦ ᑮᓇᐅᔭᓂᒃ ᐃᑲᔪᕈᑕᐅᓂᐊᕐᓗᑎᒃ ᐱᓕᕆᕕᐅᔪᓄᑦ ᐊᒻᒪ ᑕᖅᑲᒃᑯᓄᖓ 

ᐱᓕᕆᕕᖃᖅᑐᓄᑦ ᖃᓄᐃᓕᐅᕆᐊᖃᕐᒪᖔᑕ ᑕᒪᓐᓇ ᓴᖅᑭᓂᐊᖅᐸᑦ ᐱᓇᓱᐊᖅᑕᖓ. ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖅᑐᐃᓂᐊᕐᒥᔪᑦ ᓄᑖᓐᖑᖅᑎᑦᑎᒋᐊᕐᓂᕐᒧᑦ ᓄᓇᕗᒻᒧᑦ ᑐᕌᖓᓗᐊᖅᑐᒥᒃ ᐅᖃᐅᓯᕐᓄᑦ ᑮᓇᐅᔭᖃᖅᑎᑦᑎᓂᕐᒧᑦ 

ᐊᖏᖃᑎᒌᒍᑕᐅᔪᒥᒃ ᑖᒃᑯᓇᓐᖓᑦ ᑲᓇᑕᒥ−ᓄᓇᕗᒻᒥ ᓴᐳᑎᔭᐅᓯᒪᐃᓐᓇᕐᓂᐊᕐᒪᑕ ᐊᒻᒪ 

ᓴᖅᑭᔮᖅᑎᑕᐅᓂᖅᓴᐅᓪᓗᑎᓪᓗ ᐅᐃᕖᒃᑯᑦ ᐊᒻᒪ ᐃᓄᐃᑦ ᐅᖃᐅᓯᖏᑦ ᓄᓇᕗᒻᒥ. 



ᑭᖑᓪᓕᕐᒥ, ᓄᓇᕗᑦ ᒐᕙᒪᒃᑯᖏᑦ ᐋᖅᑭᓂᐊᖅᑐᑦ ᓇᓗᓇᐃᔭᐃᓯᒪᔪᒥᒃ, ᐅᐸᓗᖓᐃᔭᕐᓂᕐᒧᑦ ᖃᓄᐃᓕᐅᕈᑎᐊᖅᑐᓂᒃ 

ᐸᕐᓇᒍᑎᓂᒃ, ᑐᑭᓕᐅᕆᓯᒪᓪᓚᕐᑐᓂ ᖃᓄᐃᓕᐅᓪᓚᕆᒍᒪᓂᖏᓐᓂᒃ, ᖃᓄᐃᓕᐅᕈᑎᒃᓴᓂᒃ, ᓴᖅᑭᓂᐊᖅᑐᓂᒃ ᐊᒻᒪ 

ᖃᓄᖅ ᐊᑯᓂᐅᓂᖓᓂᒃ ᑐᑭᒧᐊᒍᑕᐅᓂᐊᖅᑐᓂᒃ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ. 

ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᑎᑦᑏᓇᕐᓂᐊᖅᑐᑦ ᓄᓇᕗᒻᒥ ᑎᒥᐅᔪᓂᒃ, ᓄᓇᓕᓐᓂ ᒐᕙᒪᐅᔪᓂᒃ, ᐅᐃᕖᖑᔪᓂᒃ, 

ᖃᓪᓗᓈᓂᒃ ᐊᒻᒪ ᐊᓯᖏᓐᓂ ᐃᓚᐅᔪᒪᔪᓂᒃ ᐱᔾᔪᑎᖃᖅᑐᓂᒃ ᐃᓱᒫᓗᒍᑕᐅᓪᓗᐊᑕᖅᑐᓂᒃ 

ᐊᑐᓕᖅᑎᑕᐅᕙᒍᓪᓕᐊᓕᖅᑎᓪᓗᒍ, ᐅᔾᔨᓱᕐᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ ᖃᓄᐃᓕᔭᐅᓕᕐᓂᖓᓄᑦ ᐸᕐᓇᒍᑕᐅᔪᖅ.  

